To òci
Me fa paura sti giorni

de sogni rancurai

nei to òci matine.

Te podarissi imbriagarmi

coi to òci

e intanto

no te me ghè donà

gnanca ‘na caressa.

A mi...

A mi che gavaria spacà el muro

co un sol fià de ombra.

Che gavaria robà

el respiro dele foie

par donartelo insieme al dì.

Che te parlaria de amor

e de tòchi de ciel

e de angeli

che sbassa le ale

par ciapar i veli

e cunarli

nele giornade sgionfe de istà.

A mi...

A mi che te vardo da lontan

rodolando col silensio

che ghe ze

fra i to òci e la parola,

sto gropo nel cuor.

Sensa nessun...Sensa nessun...

